ÅRSMELDING  

ØRSTA  SOKNERÅD  2008

Soknerådet hadde i 2008 følgjande medlemer:

Roar Stokken – leiar, Tone Marita Vatne – nestleiar (går ut av soknerådet / melde flytting frå nyåret), Ottar Berge, Rolf Dyrhol, Elin Osvik Velle, Flingai Foloboi, Astrid Roald Orten, Olaug Aarseth og  sokneprest Matias Austrheim. Varamedlem Tove Oddrun Brautaset Yksnøy møtte fast i rådet. Varameldemane Ellen Beate Vatne Bjørdal og Anita Bornstein var innkalla til møte ved eit par høve.  Varamedlem Norunn Melheim har ikkje vore innkalla. 

Sylvia Ulstein var sekretær for soknerådet og kyrkjeverja Steinar Sætre møter fast i rådet.

Soknerådet sitt arbeidsutval har vore: Leiar, nestleiar, sokneprest og sekretær.

Soknerådet har hatt 4 utval til å ta seg av særlege arbeidsfelt i kyrkjelyden. Desse er:  ungdomsutval (UngUt), diakoniutval (DiaUt), trusopplæringsutvalet-TruUt og 

gudstenesteutval (GU). Siste halvåret av 2008 har utvala hatt få medlemar og då også møter.

I utvala sit frivillige. Soknepresten i Ørsta og organisten er medlemar i GU, kateket er sekretær for TruUt og diakonen for DiaUt. Soknepresten i Vartdal er sekretær for UngUt.

Soknerådet har kontaktpersonar (frivillige) knytt opp til Kirkens Nødhjelp og Bibelselskapet, medan Kirkens SOS er knytt til diakoniutvalet.

Utanom utvala er det òg ein del nemnder og komitear som arbeider med eldretreff, internasjonalt kvinnetreff, fasteaksjonen, ung messe, familiegudsteneste, kyrkjekaffi, årsfest, misjonsprosjektet, gjevarteneste m.m. (Sjå elles årsmeldingane frå dei tilsette).

Soknerådsmøte

9 soknerådsmøte vart halde i 2008, i tillegg til kyrkjelydsmøte og diakonikurs.

Soknerådet handsama 35 saker i året som gjekk,  mellom anna:

· Kyrkjelydshus

· Puter til kyrkjebenkane.

· Val av medlemer til utval og nemnder / struktur i utval

· Rekneskap og budsjett.

· Konfirmantfest / konfirmasjon, planlegging og gjennomføring.

· Kyrkjelydsmøte, planlegging og gjennomføring.

· 17.mai, kransing av bautaen.

· Gjevartenesta.

· Gudstenesteplan for 2008 – 2010

· Høyring frå kyrkje- og kulturdepartementet ”Styrkt demokrati i Dnk”

· Diakonikurs for tilsette, rådsmedlemar og frivillige i alle sokna i kommunen

· Utprøving av nye tekstrekkjer

· Førebuing av ny ordning for gudstenesta

 Rekneskap for Ørsta sokneråd 2008
Rekneskap  
Budsjett


Ørsta sokneråd

Administrasjon

 
16 000kr
34 556kr


 

 

Leigeinntekt, tilskot og renter
-16 000kr
-46 821kr


 

 

 
 
 


 

 

 
 
 


 

Offer til andre

Offer anna verksemd
200 000kr
245 253kr


 

 

Offer anna verksemd
-200 000kr
-244 253kr


 

Eksterne oppdrag

 
4 000kr
 


 

 

 
-4 000kr
 











Trusopplæringsutval

Trusopplæring

 
61 000kr
59 015kr


 

 

Offer eige arbeid
-15 000kr
-25 868kr


 

 

Gåver/gjevarteneste
-43 000kr
-35 688kr


 

Konfirmasjon


80 000kr
137 050kr


 

 

Deltakarbetaling
-80 000kr
-141 831kr


 

 

 
 



Diakoniutval

Diakoni

 
14 000kr
10 751kr


 

 

Offer eige arbeid
-5 000kr
-7 047kr


 

 

Gåver/gjevarteneste
-9 000kr
-3 000kr











Gudstenesteutval

Gudsteneste

 
13 000kr
13 364kr


 

 

Offer eige arbeid
-22 000kr
-14 938kr


 

Familiegudsteneste

Overføring frå 38600-6000-5600
2 000kr
5 464kr


 

Kyrkjekaffi

Overføring frå 38600-6000-5600
4 000kr
4 988kr











 

Kyrkjemusikk

Gåver/gjevarteneste
-9 000kr
-19 217kr


 

 

 
9 000kr
28 770kr


 

 

 
 
 


Ungdomsutval

 

 
2 000kr
0kr


 

 

Offer eige arbeid
-4 000kr
-4 436kr


 

Ung messe

 
6 000kr
2 289kr


 

 

Gåver/gjevarteneste
-4 000kr
0kr


 

 

 
 
 


Totalt utgifter

 

 
411 000kr
541 500kr


Totalt inntekter

 

 
-411 000kr
-543 098kr


Overskot 2008





-1 598kr

Ørsta sokneråd hadde ståande på disposisjonsfond pr. 31.12.08  kr. 235.974,50  

På konserten med Sivert Bjørdal kom det inn kr. 49.670,00 av desse midlane vart kr. 14.982,40 brukt til song-/lydanlegg til kyrkja.

Til kyrkjelyden sitt misjonsprosjekt i Thailand kom det i 2008 inn kr. 45.295,32 

av dette var kr. 41.833,82  frå misjonsmessa.  

Komiteen ynskjer sterkt at fleire vert med og tek i eit tak, særleg på førebuingane til messa og med å produsere ting.      

Fasteaksjonen 2008 som konfirmantane, foreldre og frivillige gjennomførde gav kr 60.009,12 

Ein fortset slik ein har gjort siste åra der ein legg større vekt på at vaksne skal gå saman med konfirmantane og det såg ein gav utteljing i pengegåvene.

Andre aktivitetar i kyrkja.

Tilbodet om morgonbøn går som vanleg og er ope for alle.  Det er bønesamling i kyrkja kl. 07.00 kvar måndagsmorgon. Det er nokre få trufaste som møter fram, så her er det plass til fleire om nokon vil vere med å legge bygda og folket fram for Gud.  Bøneemna er mange. 

I Kyrkjestova var det Søndagsskule mest annankvar søndag. Søndagsskulen møter oppe i kyrkja til gudsteneste og tek med seg dei borna som ynskjer det og går ned før preika for å ha søndagsskule.  Dette har fungert fint og mange born tek del.  

Småbornstreffet fortset som før med treff annankvar måndag i oddetalsveker frå  kl.10.00 – 12.00.  I haust tok barnekoret i Måndagsklubben til med sine øvingar oppe i kyrkjeromet fordi det ikkje var rom nok på Bedehuset. Dei er fornøgde med løysinga, særlig etter at det vart kjøpt inn eit lite med svært godt lyd-/songanlegg.  Horisontklubben missta og sin tilhaldsstad i haust og brukar kyrkja dei måndagane barnekoret ikkje er i sving. Elles har Y`s men hatt nokre av sine møter i kyrkjestova dette året og KRIK har After KRIK samling somme fredagskveldar.

Ørsta kyrkjekor øver fast i kyrkja kvar onsdag kl.19.00. Nye songarar er hjarteleg velkomne! (Sjå elles kyrkjekoret si årsmelding lenger bak.)

Årsmelding  tilsette og utval  2008

Tilsette i kyrkjelyden i 2008

Sokneprest Matias Austrheim






100 % 
  stilling

Sokneprest Arne Moltubak







100%
      ”

Prestevikar Harald Sætre 







100 %
      ”

(vikar frå 14.10.08 -09.012.08 og i Matias Austrheim sin studiepermisjon)

Kyrkjeverge Steinar Sætre







100 %
      ”


Kyrkjetenar Aslak Solbjørg 

           





100 %        ”

Kyrkjetenarvikar var Flingai Foloboi og  Ole Christian Johnsen

Prosjektleiar Kristin Vatne







100%
      ”

Kateket Lisbeth Halse  (Frå 01.08.08)





  70 %        ”

Kateketvikar Susanne Langvatn Simonsen (Frå 01.01.08 etter 01.08.08 i 70%)
100 %
      ”


Diakon Knut Stave 








  50 %        ”

Diakon Gudrun Solstad Thokle (vikar 50% og prosjekt30%)


  80 %
      ”


Organist Roar Lillebø  

 
  
  
   


  80 %        ”

Kontor- /soknerådssekretær Sylvia Ulstein  
  
  
   


  80 %        ”

Klokkar Torbjørg Langdal  

 
  
  
   


  15 %        ”         

Gudstenester og kyrkjelege handlingar

Sokneprest si melding. 

Årstatistikken for Ørsta kyrkjelyd viser stabile tal for gudstenester og kyrkjelege handlingar. 

I året 2008 fekk kyrkjelyden 83 nye medlemer ved born som vart borne til dåpen (år 2007 var det 106), 9 melde seg ut av den norske kyrkja (11) , 2 melde seg inn (2), 100 ungdommar vart konfirmerte (91), 30 par vigde av dei 21 par som bur i Ørsta kommune ( 29/16), 66 gravferder (56).  Desse tala fortel at Ørsta er ein stabil og god  ”folkekyrkje-kyrkjelyd” der det breie lag av folket brukar kyrkja både i glede og sorg.

Reformperiode.

Året 2008 var starten på ein aktiv reformperiode i Den norske kyrkje og Ørsta kyrkjelyd. Vi fekk tilsendt høyringsmaterial til uttale om ny Salmebok, ny Liturgibok og ny Tekstbok. 1. søndag i advent tok vi – som prøveordning i lag med alle sokn i Søre Sunnmøre prosti - i bruk ny  Tekstbok  som offisielt skal innførast i heile den norske kyrkje frå 1.søndag i advent 2010. Med dei nye tekstrekkene får kyrkjelydane del i eit breiare og meir variert utval av tekstar frå både Det gamle og Det nye testamente.  Ørsta er ikkje ein av dei 100 offisielle høyringskyrkjelydar som er utpeika til å gje uttale. Men både soknerådet, tilsette og friviljuge i kyrkjelyden har høve til å gje uttale og seie si meining om noko så viktig som ny salmebok og nye liturgiar.

Sorggruppe:

Også i 2008  har soknepresten  leia ei sorggruppe for menneske med særleg traumatiske opplevingar i møte med sorg og krise. Gruppa samlast ein gong i månaden, dels i prestegarden, dels i heimane. Gruppa er ein viktig møtestad der ein prøver å hjelpe kvarandre med å kome vidare i livet med det tunge og vanskelege ein har opplevd.

Familiemekling.

Soknepresten har også i 2008 utført familiemekling på oppdrag frå biskopen i Møre og Familieavdelinga i Møre – og Romsdal. 

28 registrerte par med born under 16 år har vore til familiemekling hjå soknepresten.

Aktive og passive?

Som  kyrkjelyd i Ørsta er vi ein del av den verdsvide kristne kyrkje. Oppdraget har vi fått av Jesus Kristus sjølv: vi skal døype og gje opplæring, gje omsorg og bere  byrdene for kvarandre, forkynne Kristus og drive misjon. Ofte deler vi kyrkjelyden  inn i sokalla ”aktive” og ”passive”  medlemer. Mange aktive kan  kjenne seg trøytte og hjelpelause ved tanken på misjonsoppdraget og det å vere ein reiskap for Gud.

Då kan det vere lurt å snu litt på det og seie: anten vi kallar oss aktive eller passive er vi alle først og fremst  mål for Guds kjærleik, nåde og fred. Gud elskar oss midt i vår svakheit og med alle våre feil. Om vi ikkje ser dette kan vi fort misse både gløden og frimodet.

I søndagsgudstenesta og dei gudstenestelege handlingar i kvardagen er det Gud som tener oss og møter oss i bodskapen om den krossfeste og oppstadne Jesus Kristus. Difor er det viktigare enn nokon gong  å minne om den bibelske formaning:

 ”Lat oss ikkje halda oss borte når kyrkjelyden vår samlast , som somme plar gjera.Lat oss heller setja mot i  kvarandre, og det så mykje meir som de ser at dagen nærmar seg”.

Årsmelding Gudstenesteutvalet 2008

Desse var med i GU 2008: Åsmund Orten, Lene Sætre, Marit Steinnes, Matias Austerheim(Sokneprest), Roar Lillebø (organist) og Eli-Kristine Moltu(leiar).

Gudstenesteutvalet hadde i 2008  kun  to møter. Grunnen til det var at Sokneprest Austerheim hadde permisjon utpå hausten.

Saker som har vorte handsama er: Gudstenesteplanen  2008/09 og saker knytta til ulike typar gudstenester. I Ørsta Kyrkjelyd har vi som kjent  stor variasjon  når det gjeld gudstenester. Her er utdeling av kyrkjebok til fireåringar, Bibel til femte klasse, Ung Messe, Helgemesse, tre julaftangudstenester og Påskenattsmesse, -for å nemne litt. Sjølv om dei fleste gudstenestene er godt innarbeidde, trengst det både førebuing og ofte fleire til å ta del.

Vi ynskjer å takke alle frivillige som gjennom året gjer ein stor innsats med ulik deltaking på gudstenestene.

Familiegudstenestekomiteen er med å planlegg  familiegudsteneste saman med sokneprest. Desse sat i komiteen 2008: Lene Sætre (leiar), Karen-Synnøve Hovden, Bodil Seifart, Torill Osborg, Kateket Lisbeth Halse og Sokneprest Arne Moltubak.

Gudstenesteutvalet ynskjer at kyrkjelyden skal få åndeleg påfyll gjennom dei ulike gudstenestene. Vi har også eit sterkt ynskje om at den enkelte må bli sett og møtt på ein god måte, her håpar vi at kyrkjekaffien kan vere ein reiskap.

Vi veit at mange set stor pris på kyrkja og det den står for, både i glede og i sorg.

 

Ørsta, 060209. 

Eli-Kristine Moltu

         (leiar)

Årsmelding  Undervisningssektoren  2008

BEMANNINGSSITUASJON 2008 - Kateket

Jan. – juli:

Susanne Langvatn Simonsen – vikar 

Aug-des:

Lisbeth Halse 70%, Susanne Langvatn Simonsen – vikar i 30%

TRUSOPPLÆRINGSUTVALET

Medlemer i utvale: Bjørg Kragset, Irma Håvoll Sætre (Vartdal), Marta Aa Standal (Vartdal), Torbjørn Urke, Anita Bornstein, Tone Sundklakk og kateketen. Vara: Anne Elisabeth Myklebust. 

Etter vårhalvåret gjekk Bjørg Kragset, Irma Håvoll Sætre, Torbjørn Urke og Tone Sundklakk ut av utvalet. Det har ikkje lukkast å skaffe andre i deira stad. Ansvarsområdet til utvalet har også vore noko uklart, og soknerådet arbeider med ei omlegging. Difor har det ikkje vore møte i Trusopplæringsutvalet hausten 2008.

4-ÅRSBOK

Tilbodet om undretur og gudsteneste med utdeling av bok til 4-åringane er som før. Dette er ein innarbeidd tradisjon som mange set pris på. Foreldre ringjer lenge før for å forsikre seg om at deira barn vert invitert, og mange kjem innom kontoret for å hente boka som dei ikkje hadde høve til å kome i kyrkja å få. 

BIBLAR TIL 5.KLASSINGAR

I haust tok diakon Knut Stave denne oppgåva, då det var ekstra stort arbeidspress på kateketstillinga. Knut delte ut Biblar på to gudstenester, og hadde Bibeltrim på skulane etterpå. 

SAMLINGAR FOR BARNEHAGANE

I vekene før påske reiste diakon Knut Stave rundt til alle barnehagane med ”påskelandskapet” vårt. Med figurar i Lego og  Playmobil fortalde han påskeevangeliet til borna. Dei fekk også lære eit par påskesongar. 


I adventstida gav me tilbod om gudsteneste for barnehageborn. Alle barnehagane i Ørsta var med på gudstenestene. Det har i to år vore julevandring i advent for barnehagane. Dette vart for tidkrevjande å gjennomføre i år, og valet fall difor på gudstenester. Me håper å kunne tilby julevandringar neste advent, og annan kvart år framover. 

GUDSTENESTER FOR SKULANE

Skulane i Ørsta fekk alle tilbod om å vere med på gudstenester både før påske og i adventstida. Alle takka igjen ja og deltok på desse. Me er glade for denne store oppslutnaden, trass nyhendeoppslag om det motsette frå andre kantar av landet. Rektorar og lærarar i Ørsta ser at det kyrkja kan bidra med har verdi, og at det me gjer held god pedagogisk kvalitet.

Påskegudstenesta for 1.-4.klasse er ei spesiell gudsteneste bygd opp som ei dramatisering av dei fire påskedagane Palmesøndag, Skjærtorsdag, Langfredag og Påskedag. Elevane er med i dramaet. 

Også på adventsgudstenestene tek elevane del med prosesjon, tekstlesing, lystenning og forbøn. Formingsoppgåva i år var å lage ein engel kvar, som blei hengde opp i kyrkja før adventsgudstenestene tok til. Me såg i år at englepynten tok ein del av sikta til skjermen med salmetekstene (salmetavlene i kyrkja), og vurderer å henge pynten annleis til neste advent. Det er av stor verdi, både for skuleborna og for resten av folket i bygda vår, at kyrkja vert pynta på denne måten til jul. Me ynskjer difor å halde fram med denne tradisjonen, så får heller songtekstene kome litt i skuggen. 

KONFIRMANTANE

er det som tek mest av katekettida. Det er meiningsfylt og kjekt å få møte så godt som heile årskullet på denne måten. Konfirmantar er tid- og energikrevjande å arbeide med, men me opplever å få mykje igjen!



Sidan konfirmantflokken er så stor, deler me undervisningsopplegget i to: dei får velje mellom å reise på leir eller å ha undervisning tre laurdagar/torsdagar i kyrkja og på kyrkjekontoret. Spesielt leiren gir oss høve til å kome inn på livet til ungdommane, og me som er leiarar opplever det særleg meiningsfylt. 


Det vert også gitt spesielt tilrettelagd undervisning til dei konfirmantane som av ulike grunnar har trong for det. 


Me er også glade for hjelpa me får frå frivillige i kyrkjelyden. Dei er med som forbedarar for kvar enkelt konfirmant, og nokre er leiarar for smågrupper av konfirmantar anten i heimen eller som del i det eksisterande ungdomsarbeidet. Ei uvurderleg hjelp som gir konfirmantåret ein ekstra dimensjon!

I glede og takksemd – både til Gud og medarbeidarane

Lisbeth Halse og Susanne Langvatn Simonsen

Prosjektet www.iKyrkja.no
under Den Norske Kirke sitt trusopplæringsprosjekt:  «Størst av alt». 

Nettsideopplegg er bygd på PedIT som både er ei læringsplatform og eit publiseringsverkty. Dette gjer at iKyrkja er meir enn ein vanleg nettstad. I første omgang har konfirmantane vore dei som har fått tatt iKyrkja mest i bruk. Dei brukar sidene til å svar på oppgåver, bruke forum og kunne ha ein dialog og interaksjon med trusopplærar via sidene. Det er her viktig å til føye at dette er eit supplement til anna undervisning. Det er ikkje slik at det eine utelukkar det andre. Men me trur at data er ein arena unge kjenner seg igjen i, så dette prosjektet rettar seg inn mot Stortingsmeldinga frå 2003, ”Trusopplæring i ei ny tid”.

Me har vore igang i eitt og eit halvt år, og har fått til ganske mykje. Ser også at det tek tid å få etablert og utvikle eit slikt prosjekt. Me treng stadig innspel frå både tilsette og frivillige som arbeider opp imot kyrkjene i Ørsta. Ikkje alltid like lett å hugse på at all informasjon må kome inn på nettsidene også, men dette trur me vil betre seg.

For å formidle bodskapen til konfirmantane har vi valt å bruke interaktivt media i vårt prosjekt, internett og data mediet er arenaer unge kjenner seg igjen i. Som ein del av prosjektet får nokre 

konfirmantar lage «triggerar» (eit uttrykk for noko som skal løyse ut forvitenskap til den som ser). Dei «triggerane» me lagar er filmstubbar, av og for konfirmantar, over ulike tema frå undervisinga. Vi håpar å få lage ein del slike filmstubbar, som kan vere med til inspirasjon, for dei sjølve og for neste års konfirmantar også. 

Etterkvert vil me arbeide for at fleire kan yte eller produsere stoff til nettsidene. Dette kan vere alt frå små reportasjar, dikt, bilete, tekstar og andakter. På denne måten kan ein gjennom nettstaden finne enda meir igjen korleis den kristne trua gjenspeglar seg i alt det flotte arbeidet som fins i sokna.

Nettstaddelen av iKyrkja er vidareutvikla med mange fleire sider som gjenspeglar det som fins av kristent lagsarbeid i Ørsta. I tillegg er konfirmantforum, nye konfirmantsider og nyttesider oppretta og vidareutvikla, for at alle skal finne opplysingar og informasjon over arbeid som skjer tilknytt kyrkjene.

Denne måten å drive trusopplæring på, er det ikkje så mange som driv med, og me har også eit spesielt samarbeid med Høgskulen i Volda. Høgskulen i Volda har eit forskingsprosjekt der dei har tilsett Susanne Simonsen i deltid for å ha eit internettopplegg der iKyrkja vert brukt. Forskinga over dette vil syne igjen i ei bok redigert av Asbjørn Simonnes.

Møreforsk med forskar Johan Barstad, forskar på oss, og vil no snart kome med evalueringa av vårt prosjekt sin innverknad på organisasjonen, og korleis organisasjonen klarar å støtte opp om prosjektet iKyrkja.

Prosjektet gjeng snart frå å vere i forsøk- og utviklingsfase, til å gå inn i ei vidareføringsfase. Me veit at me skal fortsette og utvikle vårt prosjekt, men veit ikkje mykje om korleis ansvars- og rammeverket for drifta vert vidare.

Me håpar at denne nettsida, www.iKyrkja.no, vert flittig brukt når ein treng informasjon, men også at ein kan sjå det som ein flott plass å levere tekst og anna informasjon til.

Styringsgruppa har bestått av:

Fellesrådet sin leiar, soknerådsleiarane, nestleiar sokneråd i Ørsta, prest, kateket, ein repr. frå ungdomsutvalet, ein repr. frå trusopplæringsutvalet, kyrkjeverje og prosjektleiar.

Kristin Vatne

prosjektleiar

www.iKyrkja.no

Årsmelding  Diakoni  2008

Diakonien er kyrkja si omsorgsteneste. Han er evangeliet i handling og vert uttrykt gjennom nestekjærleik, inkluderande fellesskap, vern om skaparverket og kamp for rettferd (Plan for diakoni i Den norske kyrkja). 

Diakonien er heile kyrkjelyden sitt ansvar, men soknerådet, diakoniutvalet (DiUt) og tilsette har fått eit særleg ansvar for diakonien i Ørsta sokn. Diakonstillinga har vore delt mellom Gudrun Solstad Thokle og Knut Stave. DiUt har vore sett saman av Gullborg Breivik, Norunn Melheim, Kristin Marie Ose, Janne Iren Nordal og dei to diakonane. Vara er Roar Arne Velle, Bodil Sætre, Tove Åshild Vatne. Det har frå starten vore uavklart kor lenge desse skulle sitje i utvalet. Dei fleste ønskjer å gå ut no. Evt. må eit nytt utval etablerast.

Barne- og ungdomsdiakoni:

- Diakonane er medverkande i arbeidet med Måndagsklubben på Ørsta bedehus.

- Ørsta- og Volda Ten Sing held fram samarbeidet. Nokre ungdomar frå Ørsta er med. 

- Diakoni er ein viktig del av konfiramantarbeidet, både gjennom undervisning og fellesskap. 

Fellesskap:

- Kyrkjelydsmiddagen i haust fekk stor oppslutning og gode tilbakemeldingar. 

- Kyrkjekaffikomiteen har som mål at det skal vere kyrkjekaffi etter dei fleste gudstenester. Komiteen gjer eit stabilt og godt arbeid.

- Føremiddagstreffa: Samarbeidet med Ørsta indremisjon og Ørsta frikyrkje om føremiddagstreff, 60+, har jamt god oppslutning. Det har vore sju treff + busstur, derav eitt treff på Aktivitetssenteret og eitt på Ørstaheimen.

Besøks- og omsorgsteneste:

- Institusjonsandakter kvar veke + ein gong i månaden på Aktivitetssenteret.

- Diakon/prest har kontakt gjennom til dømes heimebesøk og institusjonsbesøk, og det vert jamn oppfølging av etterlatne. To frå DiUt er med i besøkstenesta. 

- Helgemessehelga var det open kyrkje og gudsteneste med kyrkjekaffi for etterlatne.

- Som medeigar i Kirkens SOS, Møre og Romsdal, er den diakonale, døgnopne telefontenesta, del av Ørsta kyrkjelyd sitt omsorgstilbod for dei som treng nokon å snakke med. Det er ønske om å rekruttere fleire telefonvakter frå Ørsta.

- Kyrkjefølgjeordninga for personar med psyk. utviklingshemming fungerer bra. 

- LINK Ørsta-Volda: Ørsta sokneråd fekk i 2007 tildelt midlar av Helsedirektoratet til å utvikle sjølvhjelpsarbeidet i Ørsta- og Volda kommunar. Nye midlar frå aug 2008 vidareførte eit 30% stillingtillegg for den eine av diakonane. I prosjektgruppa er det representantar frå kommunane, LMS Helse Sunnmøre og ein av organisasjonane.  Sjølvhjelp er både psykisk og fysisk førebyggjande og rehabiliterande, og omfattar også pårørande. Prosjekteperioden går ut kring nyttår, men politikarane ønskjer å overføre sjølvhjelpsarbeidet inn mot kommunane.

Internasjonal diakoni: 

- Fasteaksjonen til KN:  Tilsette og eit utval av frivillige medarbeidarar hadde ansvaret for organiseringa av konfirmantar og frivillige denne dagen. Innsamlingsresultatet var godt.

- Innvandrarbeid:  Diakoniutvalet, i samarbeid med Ørsta Røde kors, flyktningkonsulenten Ørsta og i løpet av året også flyktningkonsulenten i Volda, har hatt seks internasjonale kvinnetreff 

(+ 8. mars der ein del av dei same er aktive). Dette er eit arbeid for å byggje fellesskap og forståing mellom kvinner med ulik kulturell bakgrunn. 

Diakoniutvalet takkar alle som har vore med og bere fram diakonien gjennom dette året!

La oss ta diakonien med i alt arbeid i kyrkja, som ei grunnleggjande haldning og ein måte å leve på, som formar kyrkjelyden, i bøn og i arbeid.

Knut Stave, diakon

Årsmelding Ørsta Kyrkjekor 2008

Medlemmer: 

Sopranar: Janne Iren Nordal, Hildegunn Krøvel-Velle, Marie Standal, Lisbeth Halse, Aud Standal Digernes, Torbjørg Langdal, Anne-Margrete Welle, Oddny Håvoll, Randi Urke, Jorunn Austrheim. Hildegunn Krøvel-Velle har har hatt permisjon i hausthalvåret.

Altar: Hilde Johnsen, Sylvia Ulstein, Sigrid Sigmundstad, Bente Afset, Kristin Sætre. Kristin Ose var med på tysklandsturen.

Tenorar: Leif Langdal, Svein Sætre, Harald Sætre, Ole-Christian Johnsen, 

Bassar: Svein Havåg, Åge Johnsen. Terje Aarset, Håkon Høydal og Endre Havåg var med på tysklandsturen.

Dirigent: Roar Goksøyr Lillebø. I hausthalvåret var Roar Lillebø sjukmeld og Lisbeth Halse har vore dirigent.

Styret: Åge Johnsen, leiar, Anne-Margrete Welle, kasserar, Torbjørg Langdal, skrivar, Aud Standal Digernes, styremedlem. Svein Havåg og Ole-Christian Johnsen, varamedlemmer.

Revisor: Håkon Høydal.

Valnemnd: Sylvia Ulstein og Svein Sætre.

Noteforvaltar: Ole-Christian Johnsen.

Kappeansvar: Hilde Johnsen.

Høgdepunktet i 2008 var nok turen til Tyskland. Men koret har gjort mykje anna også.

I vårhalvåret hadde vi 18 øvingar og 1 øvingslaurdag. Vi song på 8 gudstenester, ei av dei i Coswig i Tyskland. Vi heldt 2 konsertar med det same repertoaret, ein i Ørsta og ein i Moritzburg i Tyskland. Styret hadde 4 møte.

I hausthalvåret hadde vi 12 øvingar. Vi song på 2 gudstenester og heldt ein salmekveld. Som vanleg tok vi del på ”Vi syng og spelar jula inn”. Styret hadde 2 møte.

Vårhalvåret var sterkt prega av at vi skulle til Tyskland. Det var mykje jobbing med repertoaret på øvingane.

Men vi starta halvåret med vandregudsteneste 6. januar. I denne gudstenesta går heile kyrkjelyden ut i lag med dei heilage tre kongane og leitar etter Jesusbarnet i krubba. Som ofte før på denne søndagen var det kaldt, men då hjelper det med gode korkapper!

I januar tok vi også del i avskilsgudstenesta for biskop Odd Bondevik som vart halden i Volda. Det var ei fellesgudsteneste for Søre Sunnmøre prosti. Vi hadde ikkje særnummer, men deltok i liturgien i lag med andre kor, i ei stor og fin gudsteneste.

Koret har på årsplanen ein del faste gudstenester som vi syng på. Ei av dei er gudstenesta oskeonsdag, som vi syng på når det ikkje er i vinterferieveka. Dette året var oskeonsdag tidleg, 

alt 6. februar, så vi tok del der. Seinare i månaden, den 27., hadde vi årsmøte i Kyrkjestova. Sakene gjekk greitt gjennom, og vi kunne, tradisjonen tru, hyggje oss med god pizza.

Mars byrja med ein øvingslaurdag der vi terpa på repertoaret for tysklandsturen.  Vidare denne månaden song vi på tre av dei ”faste” gudstenestene våre: Marimesse den 9., og skjærtorsdag og påskenattsmesse i påskehøgtida..

I april arbeidde vi vidare med repertoaret, og etter kvart kjende vi vel at det byrja å sitje.

Vi song på høgtidsgudsteneste 1. pinsedag 11. mai, og i juni var vi så klar for to store oppgåver: Først konsert i Ørsta kyrkje 18. juni med tysklandsprogrammet, og tur til Tyskland 25. juni. Konserten i Ørsta gjekk godt, og vi fekk mykje vellæte og god omtale i Møre-Nytt, så vi kjende oss klare til å framføre programmet i Tyskland.

Vi la først turen til Berlin og fekk tid til ein del sightseeing der. Så køyrde vi i eigen buss til Dresden, der vi fekk god tid til å vere turistar. Søndag var den store dagen – då song vi først på gudsteneste i Coswig. Vi fekk ei varm mottaking og endå til trampeklapp i gudstenesta! Litt uvant.. Om ettermiddagen heldt vi konsert i slottskapellet i Moritzburg utanfor Dresden. Det var ein fin og varm dag med stor fotballkamp på tv, men kapellet var fullt, og vi fekk stor applaus. All terpinga ga godt resultat!

På vegen tilbake til Berlin var vi innom både Meissen og Wittenberg. Turen vart utførleg skildra i eit reisebrev i Møre-Nytt, skrive av Harald Sætre. 

Her er det på sin plass å takke dirigenten vår for stor innsats med oss, Anne Margrete Welle for flott organisering av turen, og hennar vener i Moritzburg, Anne og Michael Zimmermann, som la alt til rette for oss der.

Etter sommarferien var vi spente på om koret kunne kome i gang att, sidan dirigenten var sjukmeld. Men Lisbeth Halse tok heldigvis på seg oppgåva, noko vi er svært glade for. Programmet har ikkje vore så omfattande: Vi song på Taizegudsteneste i oktober og på Helgemessesøndag i november. I november heldt vi og ein salmekveld der vi inviterte kyrkjelyden til å kome for å synge frå framlegget til ny salmebok. Ida Henanger Teige stilte som organist og pianist, og det vart ein fin kveld, sjølv om det ikkje var ei stor forsamling.

I desember song vi på ”Vi syng og spelar jula inn”, der spenningsmomentet var korleis det ville gå med ”This little Babe”, av B. Britten, som vi kjempa drabeleg med utover hausten. Denne gongen ypparleg akkompagnert av Bård Dahle. ”This little Babe” gjekk også bra!

Til slutt ei varm takk til dirigentane, Roar Goksøyr Lillebø og Lisbeth Halse, som greier å terpe med oss til stoffet sit, og som inspirerer oss til å yte vårt beste!

Torbjørg Langdal

Skrivar

Repertoar i eiga liste og rekneskap kan ein få utlevert på etterspurnad.

ÅRSMELDING

FOR  ØRSTA  KYRKJELYD

Kyrkjelydsmøte i Kyrkja

29. mars 2009



